
詣學校皆有一完禮制比來各處公差御史多有逆越禮

分各府知府亦自顧闒茸貪暴畏其糾劾諂諛拜跪甘受

詈辱閒有奉法持已不肯阿屈者御史輙求小過擅作威

福使賢良不安于位而邪佞得以苟全伏乞禁約　上命

禮部同翰林院會議申明○命有司致祭康澤廟

　〈按廟在高郵城西北湖中神姓耿名遇德宋哲宗時人天性忠實死而爲神屢見靈感累封至靈應侯廟額曰〉

　〈康澤禱之者舟行無没淄之患旱羡有甘澍之應陳瑄請令存司春秋祭祀　上曰神有功德及民應在祀興〉

　〈宜從其請〉

八月上在宮中覽尙書黃福贊漕運時言便民數事出其

章示楊士奇且諭之曰福所言皆知慮深遠可行祭六卿

中其誰之倫士奇對曰福受知　太祖皇帝最先大用其

爲人正直明果一志于國家生民今六卿中鮮及之永樂

初建北京刑部命之綏輯凋瘵及得交趾命摠藩憲之政

安新附之衆躬勤夙夜具有成績其才德兼備有大臣體

諸卿誠不及之福今年七十矣諸後進少年高坐公堂理

政事享佚樂輿馬騶從揚揚福四朝舊人乃朝暮奔走道

路勞瘁不已殆非國家所以優老敬賢之道　上曰非汝

不聞此言吾嘗欲得一老成忠直之人處之南京根本之

地緩急可倚今以命福豈不誠當士奇對曰福必不負

陛下任使明旦　上命吏部改福南京户部尙書中外聞

--

者皆悅葢　上之納直言明于用人類如此

九月蘇州府知府況鍾上言蘇松嘉湖之地其湖有六曰

太湖曰傍山曰楊城曰昆承曰沙湖曰尙湖聯屬廣袤凡

三千餘里其水東南出嘉定吳淞江東出崑山劉家港東

北出常熟白茆港永樂初朝廷命尙書夏原吉督理疏濬

水不爲患民獲有秋年久淤塞不通一遇久雨遂成巨浸

田皆没溺乞仍遣大臣督各府縣官于農隙時疏濬則一

方永賴矣　上命周忱與鍾計工力多寡難易以聞

十月八百大甸土官宣慰使刀之雅遣人貢方物○南番

白葛達國入貢又有西境天方國舊名天堂默德那國卽

回回祖國各遣使來朝貢

十二月修祖陵孝陵

癸丑〈宣德八年〉

正月上元夕張燈內苑　上侍　皇太后往觀　皇后

皇太子咸侍稱觴上壽次日勑文武諸臣及四夷朝貢之

使京師軍民咸得往觀楊士奇撰太平聖德詩十章以獻

諸學士儒臣亦各有獻

　〈陳建曰大臣以陳善格君匡國寧民爲職不以阿諛媚悅爲恭楊文貞前譏蹇義謂不當言天下太平勸　上〉

　〈微行以取媚似矣今乃因張燈之感作太平聖德詩去蹇何能以寸噫當時林長楙陳祚之囚數年矣諸公上〉

　〈太平聖德之持何如上申救一人之章之爲賢耶宜乎李文達追憶解縉之能于魏徵而謂諸人之不及深美〉

